
 

Haitian Creole 

 

Andrew M. Cuomo | Gouvènè 
Pou Piblikasyon Imedyat: 31 jiyè 2013 

 

GOUVÈNÈ CUOMO BAY YON CHÈK $34,5 MILYON DOLA POU VIL SALAMANCA DAPRE AKÒ FINAL KI TE 

FÈT AVÈK NATION SENECA ENDYEN YO 

 

Jodi a, Gouvènè Andrew M. Cuomo te fè yon sèl avèk Prezidan Seneca Nation, Barry E. Snyder, Sr., pou 

prezante yon chèk pou $34,5 milyon dola pou Vil Salamanca pou bay premye peman dapre akò final yo 

te jwenn nan mwa jen ki te rezoud yon konfli ki te la depi plizyè ane ant Eta a ak Nation. 

 

Gouvènè Cuomo di konsa, “Pandan anpil ane, Seneca Nation ak gouvènman eta a t ap debat nan yon 

dezakò sou revni jwèt aza pou kominote lokal yo, men avèk seremoni jodi a, nou antre nan yon nouvo 

paj nan istwa sa a. Avèk plis pase $34 milyon dola nan finansman an, Vil Salamanca pral kapab sipòte 

finansman li epi amelyore sèvis yo, avèk objektif pou atire nouvo sitwayen pou abite nan zòn nan ak 

nouvo biznis. Patenarya sa a ant Seneca Nation, Vil Salamanca ak gouvènman eta a prale lwen pou 

detèmine yon Pati Lwès New York rezistan.” 

 

Prezidan Seneca Nation Endyen yo, Barry Snyder, di konsa, “Nou te gen anpil siksè nan devlope yon 

biznis jwèt aza anpil milya dola isit la nan Pati Lwès New York, avèk bilding ki nan Seneca Niagara, 

Seneca Allegany ak Seneca Buffalo Creek. Nan pwosesis la, nou kreye anpil milye djòb pou Seneca yo ak 

zòn ki pa Seneca, epi nou vin yon patnè biznis enpòtan pou plizyè konpayi lokal, k ap sipòte anpil milye 

djòb nan ekonomi lokal la. Sou non Seneca Nation, nou apresye angajman Gouvènè a kontinye pran pou 

lansman ekonomik Pati Lwès New York epi rekonèt antrepriz jwèt aza Seneca Nation kòm yon eleman 

enpòtan pou kontinye kwasans ak transfòmasyon rejyon nou an.” 

 

Senatè Cathy Young di konsa, “Okazyon sa a make yon moman enpòtan nan relasyon ant Seneca Nation 

ak Eta a ki pral asire tout pati yo rete yon fason onèt toutan epi gwo kontribisyon Nasyon an fè nan 

ekonomi nou an pral kontinye. Mwen bat bravo pou tout moun poutèt yo te travay ansanm pou kreye 

patenarya istorik sa a. Gouvènè Cuomo, Prezidan Snyder, ak Konsèy Tribi a te montre bon kalite dirijan. 

Mwen satisfè paske Vil Salamanca, distri lekòl la, ak Konte Cattaraugus pral resevwa peman yo bezwen 

pou kominote yo.” 

 

Manm Asanble Joseph M. Giglio di konsa, “Mwen di Gouvènè Cuomo mèsi poutèt li bay rezilta pou 

moun Eta nou an lè li mete yon pwen final nan konfli ki te genyen pandan twò lontan avèk Seneca 



 

Haitian Creole 

Nation. Ane dezagreman yo dèyè nou kounye a, epi Gouvènè a te jwe yon gwo wòl nan mete toulède 

pati yo chita sou tab pou jwenn yon solisyon avèk siksè. Mwen di mèsi pou travay di tout moun ki te 

konsène yo, epi mwen espere jwenn yon nouvo chapit ant Seneca Nation, Eta New York, ak kominote 

lokal yo ki nan Pati Lwès New York.” 

 

Majistra Salamanca, Carmen Vecchiarella, di konsa, “Gouvènè Cuomo montre vrè kalite dirijan nan 

rezoud konfli ant gouvènman eta a ak Seneca Nation. Prèske $35 milyon dola Salamanca ap resevwa nan 

Seneca Nation prale lwen pou amelyore ak sipòte repitasyon fiskal nou. Lè Gouvènè a sipòte yon 

patenarya ant toulède pati yo, li montre yon fwa ankò lè moun chita ansanm se pi bon fason pou bay 

rezilta pou Nouyòkè yo.”  

 

Nan akòz yo te jwenn nan mwa jen an, Eta New York te rekonèt epi re-konfime se sèl operasyon kazino 

Seneca ki dwe nan rejyon Pati Lwès New York, epi Seneca Nation te dakò pou rekòmanse fè peman yo 

epi pou fè ranbousman pwopòsyonèl pou kantite lajan pase ki te nan konfli a. 

 

Dapre akò a, gouvènman lokal ki nan Buffalo, Niagara Falls ak zòn Salamanca pral resevwa tout 25% 

kotizasyon yo nan peman pou konsekans lokal, yon total $140 milyon dola. Jodi a, Gouvènè a te vwayaje 

pou ale nan Pati Lwès New York pou prezante chèk yo ba gouvènman lokal ki resevwa lajan an dapre akò 

a: Buffalo pral resevwa $15,5 milyon dola, Niagara Falls pral resevwa $89 milyon dola, epi zòn Salamanca 

pral resevwa $34,5 milyon dola.  

 

Dapre akò a, Eta New York ak Seneca Nation pral separe 75% $560 milyon dola egalego nan peman pase 

ki sòti nan operasyon kazino Seneca nan Buffalo, Niagara Falls ak Salamanca. Total pou gouvènman Eta 

New York ak gouvènman lokal yo nan peman sa yo ak nan lòt peman obligatwa yo se $408 milyon dola. 

Seneca Nation ap kenbe $209 milyon dola epi y ap rekòmanse peman yo san rete nan operasyon kazino 

ba Eta a pou yon total apeprè $135 milyon dola chak ane.  

 

Dapre akò a, Upstate NY Gaming Economic Development Act, Gouvènè a te siyen ayè, te gen ladan 

esklizyon Zòn Pati Lwès New York pou nenpòt pwojè-lwa sou jwèt aza komèsyal. Leta pral ranfòse zòn 

Pati Lwès New York dwe gen operasyon yo sèlman pou jwèt aza kazino, epi y ap mete anplas yon nouvo 

pwosesis pou rezoud konfli pou jere dezagreman pidevan yo yon fason amikal. Seneca rekonèt dwa 

egzistans bilding lotri nan videyo nan chan kous nan Pati Lwès New York pou kontinye opere epi 

Komisyon Jwèt Aza Leta ap fè etap pou ranfòse règ esklizivite nan maketing nan ak nan operasyon 

bilding sa yo. 

